
GOUVÈNÈ HOCHUL ANONSE 2.1 MILYON DOLA SIBVANSYON DISPONIB 
KOUNYE A POU SIVEYÈ KALITÈ LÈ NAN KOMINOTE DEFAVORIZE YO  

  
Dènye etap nan avanse Pwogram Siveyans Lè Kominotè nan Tout Eta nan Eta 

New York la pou ede amelyore kalite lè a nan kominote ki pote plis fado polisyon 
yo  

  
Aplike egzijans anbisye Lwa Sou Lidèchip Klima ak Pwoteksyon Kominotè a  

  
Finansman yo te anonse nan dènye jou Semèn Sansibilizasyon sou Kalite Lè a  

  
  
Gouvènè Kathy Hochul te anonse jodi a 2.1 milyon dola nan sibvansyon konpetitif ki 
disponib kounye a pou sipòte pwojè kominotè pou amelyore kalite lè a epi ede avanse 
objektif Lwa sou Lidèchip Klima ak Pwoteksyon Kominotè (Climate Leadership and 
Community Protection Act, CLCPA) a. Finansman an, ki te anonse pandan Semèn 
Sansibiliizasyon sou Kalite Lè (Air Quality Awareness Week) a, pral sipòte òganizasyon 
kominotè san bi likratif k ap travay nan kominote defavorize yo atravè eta a ki pote fado 
yon fason ki pa pwopòsyonèl pa polisyon. Sibvansyon yo pral avanse efò lokal yo pou 
jwenn done sou kalite lè ki adapte ak pwoblèm rezidan kominote yo idantifye.  
  
"Antanke yon moun ki te grandi nan lonbraj yon izin asye ki te kontribye nan syèl oranj 
ak polisyon Lak Erie, mwen konnen dirèkteman ijans batay nou an kont polisyon lè a ak 
chanjman klimatik", Gouvènè Hochul te deklare. "Sibvansyon sa yo pral vize defi 
kalite lè kominote defavorize yo ap fè fas a epi ede avanse estrateji pou kreye yon eta ki 
pi vèt ak amelyore sante ak byennèt tout Nouyòkè yo."  
  
An jiyè 2022, Gouvènè Hochul te anonse lansman inisyativ istorik mobil sou siveyans 
kalite lè a ak gaz a efè sè nan tout eta a k ap deplwaye nan 10 kominote defavorize tout 
eta a, kote gen apeprè senk milyon Nouyòkè k ap viv la—25 pousan popilasyon Eta a - 
nan zòn ki twò chaje ak polisyon nan anviwònman an. Depatman Konsèvasyon 
Anviwònmantal (Department of Environmental Conservation, DEC) Eta New York la ap 
travay an patenarya avèk òganizasyon kominotè yo pou katografye polisyon lè ipèlokal 

ak gaz a efè sూ è yo nan tout eta a nan nivo kominote a. Inisyativ la ranfòse pa apeprè 

3 milyon dola nan finansman sibvansyon Eta a pou Sibvansyon Ranfòsman Kapasite 
pou Siveyans Lè nan Kominote 2022-23 ak finansman yo anonse jodi a pou sipòte 
siveyans lè kominotè pou konplete efò kontinyèl sa yo.  

Prèske 900,000 dola pou sibvansyon pou ranfòse kapasite te anonse nan mwa desanm 
2022 pou sipòte nèf òganizasyon kominotè devlope nouvo oswa ranfòse pwogram 
siveyans lè ki deja egziste ki konsantre sou diminye ekspozisyon ak emisyon danjere 
nan kominote defavorize yo. Pou aprann plis sou pwogram Siveyans Lè Kominotè Eta 
a, vizite sit wèb DEC la.  
  
Komisè Depatman Konsèvasyon Anviwònman Eta New York la ak Ko-prezidan 
Konsèy Aksyon sou Klima a, Basil Seggos, te deklare, "Travay enpòtan ak 
kolaborasyon lokal ap avanse depi lè Gouvènè Hochul te lanse inisyativ Siveyans Lè 
Kominotè nan tout eta a nan 10 kominote defavorize ane pase a. 2.1 milyon dola nan 
sibvansyon ki disponib yo te anonse pandan Semèn Sansibiliizasyon sou Kalite Lè a 
pral enpòtan pou asire patenarya lokal ak eta a pou ranfòse efò sa a pou idantifye sous 
polisyon lokal yo epi pote solisyon ak aksyon pou amelyore kalite lè nan katye yo atravè 
eta a."  
  
Komisè pa Enterim Depatman Sante Eta New York la, Doktè James McDonald, te 
deklare, "Mwen admire lidèchip ak angajman Gouvènè Hochul pou ede kominote yo 
amelyore kalite lè a. Sibvansyon Eta sa yo enpòtan anpil pou byennèt tout Nouyòkè yo, 
paske move kalite lè a afekte dirèkteman sante respiratwa, tankou Opresyon, pami lòt 
pwoblèm sante, espesyalman pou kominote sa yo ki afekte yon fason negatif pa 
polisyon."  
  
Prezidan Komite Konsèvasyon Anviwònmantal Sena Eta a, Pete Harckham, te 
deklare, "Nan kominote ki pa jwenn ase sèvis yo nan tout eta a, kote rezidan yo te viv 
ak kalite lè terib akòz endistri lou ak sikilasyon veyikil, nou bezwen diminye emisyon ak 
polisyon lè a pi vit jan nou kapab. Pandan n ap travay pou redwi emisyon sa yo, li 
enpòtan pou nou konnen chak etap nan pwosesis la si n ap fè pwogrè tanjib. 
Aplikasyon kontinyèl sistèm siveyans modèn yo se yon bon nouvèl, e mwen byen 
kontan ke nouvo sibvansyon yo ap disponib pou sa."  
  
Prezidan Komite Konsèvasyon Anviwònmantal Asanble Eta a Deborah J. Glick, te 
deklare, "Jistis klimatik se yon poto santral nan CLCPA paske kominote defavorize yo 
te polye yon fason ki pa pwopòsyonèl. Kominote ki te fè fas ak enpak emisyon danjere 
yo dwe kontinye resevwa envestisman enpòtan pou amelyore kalite lè ak dlo, epi mwen 
espere travay avèk Gouvènè Hochul pou asire sa rive."  
  
Aplikan pou finansman sa a ka resevwa jiska 500,000 dola yo chak jiskaske lajan yo fin 
itilize. Dènye delè a pou demann yo se 3 p.m. nan dat 26 jiyè 2023. Yo ap aksepte 
kesyon sou opòtinite sibvansyon sa a jiska 5 p.p. nan dat 12 jiyè 2023. Y ap telechaje 
tout kesyon ak repons yo sou Grants Gateway (Pòtay Sibvansyon an) ofiyamezi. Pou 
yon lis enstriksyon konplè ak plis enfòmasyon, kontakte Biwo Jistis Anviwònmantal DEC 
la nan 518-402-8556, justice@dec.ny.gov oubyen anliy sou sit wèb Jistis 
Anviwònmantal DEC la.  
  

https://gcc02.safelinks.protection.outlook.com/?url=https%3A%2F%2Fwww.dec.ny.gov%2Fpress%2F126856.html&data=05%7C01%7CRicardo.Pelaez%40otda.ny.gov%7Cdafc8fecc89a47b296bd08db4d873205%7Cf46cb8ea79004d108ceb80e8c1c81ee7%7C0%7C0%7C638189015281271983%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=fuVG7hHaXkSdWG%2FProIaC5HixcwvHTdCgW0V4KmxVlk%3D&reserved=0
https://gcc02.safelinks.protection.outlook.com/?url=https%3A%2F%2Fwww.dec.ny.gov%2Fchemical%2F125320.html&data=05%7C01%7CRicardo.Pelaez%40otda.ny.gov%7Cdafc8fecc89a47b296bd08db4d873205%7Cf46cb8ea79004d108ceb80e8c1c81ee7%7C0%7C0%7C638189015281271983%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=RJUQBYgcNTPP3gCX3ylW93YQuMgAUR2XrDNf4KHknqE%3D&reserved=0
mailto:justice@dec.ny.gov
https://gcc02.safelinks.protection.outlook.com/?url=http%3A%2F%2Fwww.dec.ny.gov%2Fpublic%2F333.html&data=05%7C01%7CRicardo.Pelaez%40otda.ny.gov%7Cdafc8fecc89a47b296bd08db4d873205%7Cf46cb8ea79004d108ceb80e8c1c81ee7%7C0%7C0%7C638189015281271983%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=ndwTRLzWdkNhzfvsoOFmzbNNL%2BI%2B%2B53LZt%2FLthVcOXE%3D&reserved=0
https://gcc02.safelinks.protection.outlook.com/?url=http%3A%2F%2Fwww.dec.ny.gov%2Fpublic%2F333.html&data=05%7C01%7CRicardo.Pelaez%40otda.ny.gov%7Cdafc8fecc89a47b296bd08db4d873205%7Cf46cb8ea79004d108ceb80e8c1c81ee7%7C0%7C0%7C638189015281271983%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=ndwTRLzWdkNhzfvsoOFmzbNNL%2BI%2B%2B53LZt%2FLthVcOXE%3D&reserved=0


Semèn Sansibilizasyon sou Kalite Lè (1-5 me 2023) mete aksan sou resous ki ogmante 
sansibiliizasyon sou kalite lè a epi ankouraje moun yo pran mezi epi enkòpore 
konesans sou kalite lè a nan lavi chak jou yo. Pou jwenn enfòmasyon sou mezi ak 
pwogram eta ki adrese kalite lè nan Eta New York, ale sou sit wèb DEC la ak sou sit 
wèb Depatman Sante Eta New York la.  
  
DEC kontinye fè reyinyon regilye ak kominote k ap patisipe nan efò siveyans lè 
kominotè nan tout eta a, ki gen ladan yon seri reyinyon k ap vini mwa sa a pou 
Brooklyn, Queens, Rochester, Syracuse, Mount Vernon/Yonkers/New Rochelle, ak 
Hempstead/New Cassel/Roosevelt/Uniondale/Westbury. Pou plis detay vizite sit wèb 
DEC la.  
  

Pwogram sibvansyon pou siveyans lè kominotè a apiye efò kontinyèl Eta New York ap 
fè pou avanse jistis klimatik, tankou Lwa sou Lidèchip Klima ak Pwoteksyon Kominotè 
(Lwa Klima a), ki egzije Eta a envesti oswa dirije resous pou asire ke kominote 
defavorize yo resevwa omwen 35 pousan, ak objektif 40 pousan, nan benefis jeneral 
nan depans sou enèji pwòp ak pwogram efikasite enèji yo. Gwoup Travay Jistis Klimatik 
(Climate Justice Working Group) nan mwa mas la te finalize tou kritè kominote 
defavorize yo pou gide aplikasyon ekitab envestisman Lwa Klima yo.  
  

Se Fon Pwoteksyon Anviwònmantal (Environmental Protection Fund, EPF) Eta a ki bay 
opòtinite sibvansyon sa a ak resous ki deziyen pou Jistis Anviwònmantal. EPF la yon 
resous enpòtan pou pwogram anviwònmantal tankou akizisyon tè, pwoteksyon tè 
agrikòl, prevansyon ak eliminasyon espès anvayisan, aksè ak lwazi, amelyorasyon 
kalite dlo, ak pwojè jistis anviwònmantal yo. Pami anpil viktwa anviwonmantal nan Bidjè 
Eta 2023-24 la, Gouvènè Kathy Hochul ak lidè lejislatif yo te mentni EPF a 400 milyon 
dola, se pi gwo nivo finansman ki te janm genyen nan istwa pwogram nan.  
  

###  

